
ގޭބިސީ ބެހިފައިވާ ގޮތް:

ގޭބިސީގެ ތެރެއިން %48 ދިރިއުޅެމުން ގެންދަނީ މާލެގައެވެ.

އެވްރެޖްކޮށް ގޭބިސީއެއްގައި 5.2 މީހުން ދިރިއުޅެއެވެ. 

އަދި ގޭބިސީތަކުގެ ތެރެއިން %42 ގޭބިސީގެ އިސްމީހާއަކީ އަންހެނެކެވެ. 

ދިރިއުޅޭތަނުގެ ބާވަތް : މާލޭގައި ގިނައީ ފްލެޓްތަކުގައި ދިރިއުޅޭ ގޭބިސީ

ދިރިއުޅޭތަންތަނުގެ ބާވަތުން އާބާދީ ބެހިފައިވާ ގޮތް ގޭބިސީ ބެހިފައިވާ ގޮތާއި ދާދި ގާތެވެ. 

ތަން ހެދި ފަރާތް : ގިނަ ގޭބިސީ ދިރިއުޅެމުން ގެންދަނީ އަމިއްލަ އަށް ނުވަތަ ޕްރައިވެޓް ފަރާތަކުން ހަދާދީފައިވާ ތަންތަނުގައި

އަމިއްލައަށް ނުވަތަ އަމިއްލަ ފަރާތަކުން ހަދާދީފައިވާ ތަންތަނުގައި ދިރިއުޅެމުންގެންދާ ގޭބިސީގެ ނިސްބަތަކީ %82 އެވެ. ސަރުކާރުން އަޅައިދީފައިވާ 

ފްލެޓް/ރޯ ހައުސްތަކުގައި ދިރިއުޅޭ ގޭބިސީގެ ނިސްބަތަކީ %15 އެވެ.

މާލޭގައި ދިރިއުޅޭ ގޭބިސީތަކުގެ ތެރެއިން ހަތަރުބައިކޮށްފަ އެއްބަޔަށް ވުރެގިނަ ގޭބިސީ ދިރިއުޅެމުން ގެންދަނީ ސަރުކާރުން އަޅައިދީފައިވާ ފްލެޓް/ 

ރޯ ހައުސްތަކުގައެވެ (29%). 

ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

48% 

މާލޭގައި ދިރިއުޅޭ�ގޭބިސީ

އެވްރެޖްކޮށް 5.2 މީހުން

ގޭބިސީ އިސްމީހާގޭބިސީ
%42 އަންހެން

1ގޭބިސީގެ އާމްދަނީއާއި ޚަރަދުކުރުން ހުރި ގޮތުގެ ސަރވޭ، 2019

ހަޔަސް 2019 ގެ ނަތީޖާއިން ދައްކާގޮތުން ރާއްޖޭގެ އިދާރީ ރަށްރަށުގެ އާންމު ގޭބިސީތަކަށްބަލާއިރު ޖުމްލަ 87538 ގޭބިސީ ހިމެނެއެވެ. މީގެ 

ތެރެއިން %48 އަކީ މާލޭގައި ހިމެނޭ ގޭބިސީއެވެ.

ގޭބިސީ ބެހިފައިވާ ގޮތަށް ބަލާއިރު:

މިސާރވޭގެ ނަތީޖާ ދައްކާގޮތުން ޖުމްލަ ގޭބިސީތަކުގެ ތެރެއިން %63 ދިރިއުޅެމުންގެންދަނީ ގެތަކުގައެވެ. މާލެއަށް ބަލާއިރު ހަތަރުބައިކޮށްފަ 

ތިންބައި (%75) ގޭބިސީ ދިރިއުޅެމުންގެންދަނީ ފްލެޓް/އެޕާޓްމަންޓްތަކުގައެވެ. އަތޮޅުތަކުގައި ޖުމްލައާއި ގާތްކުރާ އަދަދަކަށް ގޭބިސީތައް 

ދިރިއުޅެމުންގެންދަނީ ގޭގޭގައެވެ.

ޖުމްލަ ގޭބިސީ: 87538

މާލެ:41731

އަތޮޅުތައް:45808



އުސް އިމާރާތް: މާލޭގައި ގިނައީ އުސް އިމާރާތްތަކުގައި ދިރިއުޅޭ ގޭބިސީ 

މާލޭގައި %93 ގޭބިސީ ދިރިއުޅެމުން ގެންދަނީ އުސް އިމާރާތްތަކުގައެވެ. އަދި %43 އަށް އަށްވުރެ ގިނަ ގެޭބިސީ ދިރިއުޅެމުން ގެންދަނީ 3 

ބުރިއަށް ވުރެ މަތީ ފަންގިފިލާތަކުގައެވެ.

ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

މާލޭގައި އުސް އިމާރަތްތައް އިތުރުވެގެންދާއިރު ލިފްޓްގެ ހިދުމަތްވެސް އަންނަނީ މިތަންތަނުން ލިބެމުންނެވެ. ނަމަވެސް 6 ފްލޯއަށްވުރެ މަތީ 

ފަންގިފިލާތަކުގައި ދިރިއުޅޭ ގޭބިސީތަކުގެ ތެރެއިން %13 ގޭބިސީއަށް ލިފްޓުގެ ހިދުމަތް ނުލިބެއެވެ. 

ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

ގޭބިސީގެ އާމްދަނީއާއި ޚަރަދުކުރުން ހުރި ގޮތުގެ ސަރވޭ، 2019 2

ޖުމްލަ ގޭބިސީއަށް ބަލާއިރު އުސްއިމާރާތްތަކުގައި ދިރިއުޅޭ ގޭބިސީގެ އަދަދު ދެބައިކޮށްފަ އެއްބަޔަށްވުރެ މަދެވެ. މިހެން ދިމާވަނީ އަތޮޅުގައި މަދު 

ގޭބިސީއެއް އުސް އިމާރާތްތަކުގައި  (%6)  ދިރިއުޅޭތީއެވެ. 



ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

ކޮޓަރި : އެވްރެޖްކޮށް ގޭބިސީއެއްގައި 4.4 ކޮޓަރި އަދި 2.6 ނިދާ ކޮޓަރި

މުޅި ރާއްޖެއަށް ބަލާއިރު އެވްރެޖްކޮށް 4.4 ކޮޓަރި ގޭބިސީއެއްގައި ހުރެއެވެ. އަދި މާލެއާއި އަޅާބަލާއިރު އަތޮޅުތަކުގައި ޖުމްލަ ކޮޓަރީގެ ނިސްބަތް 

އިތުރެވެ. (އަތޮޅުތަކުގައި އެވްރެޖްކޮށް 5.2 ކޮޓަރި އަދި މާލޭގައި 3.6 ކޮޓަރި)،

ޖުމްލަ ކޮޓަރީގެ ތެރެއިން ނިދާ ކޮޓަރީގެ އެވްރެޖްއަށް ބަލާއިރު މާލޭގައި އެވްރެޖްކޮށް ގޭބިސީއެއްގައި 2.4 ނިދާ ކޮޓަރި ހުރެއެވެ. އަދި އަތޮޅުތަކުގައި 

އެވްރެޖްކޮށް 2.8 ކޮޓަރި ހުރެއެވެ.

ޖުމްލަ ކޮޓަރީގެ ނިސްބަތަކަށް ބަލާއިރު ގިނަ ގޭބިސީތަކުގައި 4-5 އާއި ދެމެދުގެ އަދަދަކަށް ކޮޓަރި ހުރެއެވެ. އަދި ނިދާކޮޓަރިއަށް ބަލާއިރު 3-2 

ގާތްކުރާ އަދަދަކަށް ކޮޓަރި ހުރެއެވެ.  

ގޭބިސީގެ ބައިބޯމިން : %9 ގޭބިސީއަކީ ތޮއްޖެހިފައިވާ ހާލުގައި އުޅޭ މީހުން

ކޮންމެ 10 ގޭބިސީއިން 1 ގޭބިސީއަކީ ތޮއްޖެހިފައިވާ ހާލުގައި ދިރިއުޅެމުންދާ މީހުންނެވެ. ތޮއްޖެހިފައިވާ ހާލަތުކަމުގައި ބަލަނީ ނިދާކޮޓަރިއެއްގައި 3 

މީހުންނަށްވުރެ ގިނައިން އުޅޭކަމުގައި ވާނަމައެވެ.

ދިވެހިރާއްޖެ

މާލެ 

އަތޮޅުތައް

9%

12%

6%

ނިސްބަތް

3ގޭބިސީގެ އާމްދަނީއާއި ޚަރަދުކުރުން ހުރި ގޮތުގެ ސަރވޭ، 2019

 އަތޮޅުތަކުގެ ގޭބިސީތަކުގެ ތެރެއިން %6 ގޭބިސީ މިފަދަ ހާލުގައި މީހުން ދިރިއުޅެމުންދެއެވެ.

މާލެއަށް ބަލާއިރު ބައިބޯމިން ބޮޑެވެ. އަދި މާލޭގައި ދިރިއުޅޭ ގޭބިސީގެ ތެރެއިން %12 އަކީ 3 މީހުންނަށްވުރެ ގިނަ އިން އެއް ކޮޓަރިއެއްގައި 

މީހުންދިރިއުޅޭ ގޭބިސީއެވެ.



ނަރުދަމާގެ ނިޒާމު: އަތޮޅުތަކުގައި ނަރުދަމާގެ ނިޒާމާ ގުޅިފައިވާ ގޭބިސީގެ ނިސްބަތަކީ 48% 

މުޅިރާއްޖެއަށް ބަލައިފިނަމަ އެކި ބާވަތުގެ ފާހާނާގެ ނިޒާމްވަނީ ގާއިމްކުރެވިފައެވެ. ނަމަވެސް މީގެ ތެރެއިން ނަރުދަމާގެ ނިޒާމް ގާއިމްކުރެވިފައިވަނީ 

އަތޮޅުތަކުގައި ދިރިއުޅޭ ގޭބިސީގެ ތެރެއިން %48 އަށެވެ. އަދި %43 ގޭބިސީ ބޭނުންކުރަމުން ގެންދަނީ ވަޅުގަނޑާއި ގުޅާފައިވާ ފާހާނާ ކުރުމުގެ 

ނިޒާމެވެ.

ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

ކުނިއުކުން : ގިނަ ގޭބިސީއިން ކުނިއުކުމުގައި ބޭނުންކުރަމުން ގެންދަނީ ކުނިބަލާއަންނަ ފަރާތެއްގެ ހިދުމަތް 

މިސާރވޭގެ ނަތީޖާއިން ދައްކާގޮތުން ގޭބިސީތަކުގެ %75 ބޭނުންކުރަމުންގެންދަނީ ކުނިބަލާއަންނަ ފަރާތެއްގެ ހިދުމަތެވެ. މާލޭގައި %95 ގޭބިސީއިން 

ވެމްކޯގެ ހިދުމަތް ބޭނުންކުރަމުންދާއިރު %5 ގޭބިސީއިންދަނީ އަމިއްލައަށް ކުނިއުކާލަމުންނެވެ. 

ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

އަތޮޅުތަކުގައިވެސް ގިނަ ގޭބިސީއިން ދަނީ ކުނިބަލާއަންނަ ފަރާތެއްގެ ހިދުމަތް ބޭނުންކުރަމުންނެވެ (%58). އަދި %37 ގޭބިސީއިންދަނީ 

އަމިއްލައަށް ކުނިއަޅާ ސަރަހައްދަށް ކުނިއުކާލަމުންނެވެ. 

ގޭބިސީގެ އާމްދަނީއާއި ޚަރަދުކުރުން ހުރި ގޮތުގެ ސަރވޭ، 2019 4



%48 ގޭބިސީއިން ބުއިމަށް މައިގަނޑުގޮތެއްގައި ބޭނުންކުރާ ފެނަކީ ފުޅީގައި ބަންދުކުރެވިފައިވާ ފެނެވެ. މިއީ މާލޭގައި ދިރިއުޅޭ ގޭބިސީގެ ތެރެއިން 

ބޮޑުބަޔެއް ބުއިމަށް ފުޅީގައި ބަންދުކުރެވިފައިވާ ފެން ބޭނުންކުރާތީއެވެ (%79). މާލޭގައި ދިރިއުޅޭ ގޭބިސީތަކުގެ ތެރެއިން %21 ބުއިމަށް 

ބޭނުންކުރަނީ ސަޕްލައި ފެނެވެ. 

ބޯފެން : ގިނަ ގޭބިސީއިން ބުއިމަށް ބޭނުންކުރަނީ ފުޅީގައި ބަންދުކުރެވިފައިވާ ފެން

އަތޮޅުތަކުގައި ދިރިއުޅޭ ގޭބިސީއިން ބުއިމަށް ބޭނުންކުރަނީ ވާރޭފެނެވެ (%76). އަދި %5 އަށް ވުރެ މަދު ގޭބިސީތަކުން ދަނީ ބުއިމަށް ސަޕްލައި 

ފެން ބޭނުންކުރަމުންނެވެ.

*ވާރޭފެންނަކީ އޭގެ ޒާތުގައި ރައްކާތެރި ބޯފެނެއް ނޫނެވެ. ނަމަވެސް ވާރޭފެން ކައްކައިގެން، ކްލޮރިން އަޅައިގެން ނުވަތަ ފިލްޓަރ ކުރުންފަދަ 

އިތުރުގޮތެއް ހަދައިގެން ބޯން ބޭނުންކުރާނަމަ ރައްކާތެރި ބޯފެނަށް ވެގެންދެއެވެ.

އިންޓަނެޓްގެ ހިދުމަތް : އިންޓަނެޓްގެ ހިދުމަތް ނުލިބެނީ އެންމެ %7 ގޭބިސީއަށް

ހަޔަސް 2019ގެ ނަތީޖާއިން ދައްކާގޮތުން ރާއްޖޭގެ ގިނަ ގޭބިސީތަކަށް އިންޓަރނެޓް ލިބެއެވެ. މާލޭގައި ދިރިއުޅޭ ގޭބިސީގެ ތެރެއިން އިންޓަނެޓްގެ 

ހިދުމަތް ނެތީ އެންމެ %2 ގޭބިސީގައެވެ. އަތޮޅުތަކަށް ބަލާއިރު %13 ގޭބިސީއިން އިންޓަނެޓް ނެތްކަމަށް ރިޕޯޓުކޮށްފައި ވެއެވެ.

އިންޓަނެޓްގެ ހިދުމަތަށް ބަލާއިރު ގިނަ ގޭބިސީގައި ބޭނުންކުރެވެމުން ދަނީ މޯބައިލް ފޯނު ޑޭޓާއެވެ(%72). އަދި %47 ގޭބިސީއިން ފައިބަރ އޮޕްޓިކް 

ކޭބަލް ކަނެކްޝަން ބޭނުންކުރެއެވެ. 

މިސާރވޭގައި %81 ގޭބިސީއިން ކޭބަލް ޓީވީ، ނެޓްފްލިކްސް ބޭނުންކުރާކަމަށް ރިޕޯޓުކޮށްފައިވެއެވެ.

ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

5ގޭބިސީގެ އާމްދަނީއާއި ޚަރަދުކުރުން ހުރި ގޮތުގެ ސަރވޭ، 2019

ރައްކާތެރިބޯފެން ބޭނުންކުރާ ގޭބިސީގެ ނިސްބަތަކީ %62 އެވެ. މާލޭގައި ހުރިހާ ގޭބިސީއަކު ރައްކާތެރި ބޯފެން ބުއިމަށް ބޭނުންކުރާއިރު 

އަތޮޅުތެރޭގައި މިނިސްބަތް ހުރީ %27 ގައެވެ. މީގެ ސަބަބެއްކަމުގައި ވަނީ ވާރޭފެން އިތުރު ގޮތެއް ނުހަދާ ބުއިމަށް ބޭނުންކުރާތީއެވެ. 



ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

ކާރިސާ : %9 ގޭބިސީއަށްވަނި ކާރިސާއާއި ކުރިމަތިވެފައި

ގުދުރަތީ ކާރިސާއާއި އެންމެ ގިނައިން ކުރިމަތިވެފައިވަނީ އަތޮޅުތަކުގައި ދިރިއުޅޭ ގޭބީސީތަކަށެވެ. (އަތޮޅުތަކުގައި %13 އަދި މާލޭގައި %5). މީގެ 

ތެރެއިން ގިނަ ގޭބިސީތަކަށް އަސަރުކޮށްފައިވަނީ ބޯކޮށްވާރޭވެހި ފެންބޮޑުވުމާއި ވާރޭނުވެހި ގިނަދުވަސްވުމުގެ އަސަރެވެ.

މުޅިރާއްޖޭގައި ކުއްޔަށް ދިރިއުޅޭ ގޭބިސީގެ ނިސްބަތަކީ %38 އެވެ. މާލޭގައި ދިރިއުޅޭ ގޭބިސީތަކުގެ ތެރެއިން ހަތަރުބައިކޮށްފަ ތިންބައި މީހުންނަކީ 

ކުއްޔަށް ދިރިއުޅޭ ގޭބިސީތަކެެވެ. އަތޮޅުތަކުގައި ކުއްޔަށް ދިރިއުޅެނީ ގޭބިސީގެ އެންމެ %5 އެވެ.  

ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

ކުއްޔަށް އުޅޭ ގޭބިސީ : %74 ގޭބިސީއަކީ މާލޭގައި ކުއްޔަށް އުޅޭ މީހުން

އެވްރެޖްކޮށް މަހެއްގެ މައްޗަށް ކުލީގެ ގޮތުގައި ދައްކާ މިންވަރަކީ 12683 ރުފިޔާއެވެ. މިއަދަދު މާލޭގައި މަތިކަން ފާހަގަކުރެވެއެވެ. މާލޭގައި 

އެވްރެޖްކޮށް މަހެއްގެ މައްޗަށް 13494 ރުފިޔާ ކުލީގެ ގޮތުގައި ދައްކާއިރު އަތޮޅުތަކުގައި ކުލީގެ ގޮތުގައި ޖެހޭ މިންވަރަކީ 2668 ރުފިޔާއެވެ.

ގޭބިސީގެ އާމްދަނީއާއި ޚަރަދުކުރުން ހުރި ގޮތުގެ ސަރވޭ، 2019 6



ހަރުމުދާ - ދަތުރުފަތުރު : ގިނަ ގޭބިސީގައި ހުރީ ސައިކަލު

ގޭބިސީގެ ބޭނުމަށް ސައިކަލު ހުރި ގޭބިސީގެ ނިސްބަތަކީ %67 އެވެ. މާލޭގައި ގިނަ ގޭބިސީގައި ސައިކަލު (%80) ހުރި އިރު އަތޮޅުތަކުގައި 

ސައިކަލު ހުރީ %56 ގޭބިސީގައެވެ. އަތޮޅުތަކަށް ބަލާއިރު އެންމެ ގިނަ ގޭބިސީގައި ހުރީ ބައިސްކަލެވެ (47%).

ފޮށި ޓީވީ އާއި ފޯނުލައިން ބޭނުންކުރެވެނީ މަދު ގޭބިސީއެއްގައި  ހަރުމުދާ – މުވާސަލާތީ ހިދުމަތް : 

މުވާސަލަތީ ތަކެތިއަށް ބަލާއިރު އެންމެ ގިނައިން ގޭބިސީގައި ހުރީ ސްމާޓް ފޯނާއި ފްލެޓް ޓީވީއެވެ. އަދި ކޮމްޕިއުޓަރ/ ލެޕްޓޮފް ހުރި ގޭބިސީގެ 

ނިސްބަތް އަތޮޅުތަކަށްވުރެ މާލޭގައި ގިނައެވެ.

ބައްތިފޯނު އަދި ރޭޑިއޯ އެންމެ ގިނައިން ހުރީ އަތޮޅުތަކުގައި ދިރިއުޅޭ ގޭބިސީތަކުގައެވެ.

ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

ހަރުމުދާ : ގޭބިސީގައި ހަރުމުދާ ގިނަ

މިސާރވޭގެ ނަތީޖާއިން ދައްކާގޮތުން ގޭބިސީގައި ގެންގުޅޭ ފްރިޖް، ދޮންނަ މެޝިން، އިސްތިރިފަދަ ހަރުމުދާ ނިސްބަތުން ގިނައެވެ. މާލޭގައި ގިނަ 

ގޭބިސީއިން އޮޓޯ ދޮންނަމެޝިން ބޭނުންކުރާއިރު އަތޮޅުތަކުގައި އޮޓޯ އަދި ސެމީ އޮޓޯ ދޮންނަމެޝިން ބޭނުންކުރާ ނިސްބަތް ދާދިއެއްވަރެވެ. 

އެއަރ ކޮންޑިޝަން ހުންނަ ގޭބިސީގެ ނިސްބަތް އިތުރުކަން ފާހަގަކުރެވެއެވެ. އަދި އަތޮޅުތަކާއި އަޅާބަލާއިރު މާލޭގައި ގިނަކަން ފާހަގަކުރެވެއެވެ. 

ގޭބިސީގެ އާމްދަނީއާއި ހަރަދުކުރުން ހުރި ގޮތުގެ ސާރވޭ، 2019

އެވްރެޖްކޮށް މަހެއްގެ މައްޗަށް ގޭބިސީއަކަށް ލިބޭ އާމްދަނީ : ގޭބިސީއަކަށް މަހެއްގެ މައްޗަށް ލިބޭ އާމްދަނީއަކީ  

28,746 ރުފިޔާ

ގޭބިސީއަކަށް މަހެއްގެ މައްޗަށް ލިބޭ އާމްދަނީއަކީ އެގޭބިސީގައި ހިމެނޭ މެންބަރުންނަށް އެކިގޮތްގޮތުން ލިބޭ އާމްދަނީއެވެ. މިގޮތުން އެވްރެޖްކޮށް 

ގޭބިސީއަކަށް މަހެއްގެ މައްޗަށް ލިބޭ އާމްދަނީއަކީ 28,746 ރުފިޔާއެވެ. މާލޭގައި ގޭބިސީއަކަށް މަހެއްގެ މައްޗަށް އެވްރެޖްކޮށް ލިބެނީ 38,596 

ރުފިޔާއެވެ. އަތޮޅުތަކުގައި ގޭބިސީއަކަށް ލިބެނީ މާލޭގެ ގޭބިސީއަކަށް ލިބޭ މިންވަރުގެ ދެބައިކޮށްފައެއްބަޔާއި ގާތްކުރާ އަދަދެކެވެ(19,633 ރުފިޔާއެވެ).

އެވްރެޖްކޮށް ގޭބިސީއެއްގައި އާމްދަނީ ލިބޭ މީހުންގެ އަދަދަކީ 2.6 އެވެ. އަތޮޅުތަކާއި އަޅާބަލާއިރު މާލޭގައި އެވްރެޖްކޮށް ގޭބިސީއެއްގައި އާމްދަނީ 

ލިބޭމީހުން ގިނައެވެ.



ނޭޝަނަލް ބިއރުޯ އޮފް ސްޓެޓިސްޓިކްސް

މިނިސްޓްރީ އޮފް ނޭޝަނަލް ޕްލޭނިންގ، ހައުސިންގ އެންޑް އިންފްރާސްޓްރަކްޗަރ

ދިވެހިރާއްޖެ


	Page 1
	Page 2
	Page 3
	Page 4
	Page 5
	Page 6
	Page 7
	Page 8
	Page 9
	Page 10

